
БІРІНШІ СІБІР КОМИТЕТІНІҢ1 ҚЫЗМЕТІ ЖӘНЕ 1822 ж.  

«СІБІР ҚЫРҒЫЗДАРЫ ТУРАЛЫ ЖАРҒЫ»: ТАРИХНАМАСЫ МЕН ДЕРЕКТІК НЕГІЗІ 
 

Аңдатпа  
ХІХ ғасырдың 20-жылдарында қазақ мемлекеттілігінің іргесі сөгіліп, дағдарысты жағдайды бастан 

өткерді. 1822 жылдың 22 шілдесінде орта жүз хандығын саяси статусынан айырған «Сібір қазақтарының 
Жарғысы», 1824 жылы кіші жүз жерінде «Орынбор қазақтарының Жарғысы» енгізілді. «Сібір қазақтары 
Жарғысының» авторы – Ресей империясының реформаторы, бірінші Сібір комитетінің негізін қалаушы 
граф М.М. Сперанский еді. М.М. Сперанскийдің «Жарғыны» даярлаудағы мақсаты орта жүз қазақтарын 
басқаруды біржолата «жақсарту» арқылы өлкенің жер асты және жер үсті ресурстарын империя 
мүддесіне орай түпкілікті заңдастыру болды. Дәстүрлі хандық биліктің орнына орыстық басқару 
тәртібінің енгізілуі қазақ елінің тұрмысын ауырлатты, алым-салықтар саны ұлғайып, көшіп қонатын жер 
аясы тарылды. Бұл халықтың наразылығын тудырды.  

Мақала авторлары мәселені тарихнамалық және деректемелік тұрғыдан қарастырады. Бұрын-соңды 
назардан тыс қалып келген империялық тарихтың жаңа қырларына, яғни, бірінші Сібір комитетінің 
отарлық мақсатта құрылған орган ретіндегі қызметін сыни әдістермен баяндайды. Оның қазақ жеріндегі 
ауыр салдарына тоқталады.  

Сондай-ақ, авторлар ұжымы Сібір комитетінің бекітуімен және басқаруымен өмірге келген «Сібір 
қазақтары жарғысының» іске асырылуы, соның салдарынан Арқада үздіксіз жүрген ұлт-азаттық 
көтеріліс-тер тарихнамасын және деректемесін талдауға алады. Аталған мәселе еліміздің тәуелсіздігі 
жылдарында ашық айтыла бастады. Соған сәйкес, Сібір комитетінің құрылған 1821-1838 ж. дейінгі 
қызметі, 1822 жылдан бастап Арқа даласында аталған реформаға қарсы халық наразылығының 
болғанын фактілік тұрғыдан көрсетеді, яғни, Арқадағы көтерілістің ерекшелігі ретінде, оның бұқаралық 
сипат алғаны, ұзаққа созылғаны, табанды және ұйымдасқан түрде жүргізілгендігі  атап көрсетіледі.  

Кілт сөздер: Сібір комитеті, «Сібір қазақтары туралы жарғы», реформа, реформатор, тарихнама, 
деректер, хандық билік институты, Сарыарқа, патша отаршылдығы.  

Жұмыс ҚР БҒМ ИРН AP23487874 «Ресей империясының Солтүстік-Шығыс Қазақстанда ресми 
саясатын қалыптастыру және іске асыру бағытындағы Сібір комитетінің қызметі: деректерді 
талдау және контекст» атты жоба аясында орындалды. 

О ДЕЯТЕЛЬНОСТИ ПЕРВОГО СИБИРСКОГО КОМИТЕТА И  

«УСТАВ О СИБИРСКИХ КИРГИЗАХ» 1822 г.:  

ИСТОРИОГРАФИЧЕСКИЙ И ИСТОЧНИКОВЕДЧЕСКИЙ АНАЛИЗ 

 

Аннотация 

В 20-е годы XIX века казахская государственность пережила кризисную ситуацию. 22 июля 1822 

года был введен «Устав о сибирских киргизах», лишивший политического статуса ханскую власть 

Среднего жуза, в 1824 году - «Устав об оренбургских киргизах» на территории Младшего жуза. Автором 

«Устава о сибирских киргизах» был граф М.М. Сперанский, реформатор Российской империи, 

основатель Первого Сибирского Комитета. Целью М.М. Сперанского в подготовке «Устава» была 

окончательная легализация полезных ископаемых края в интересах империи посредством постоянного 

«улучшения» управления казахами Среднего жуза. Введение нового порядка управления вместо 

традиционной ханской власти отягощало быт казахского народа, увеличивалось количество налогов и 

вводились ограничения на земельные угодья, что ограничивало маршруты кочевания казахов, и в целом, 

возникали спорные вопросы по землепользованию. Это вызывало недовольство населения. 

Авторы статьи рассматривают проблему с позиции историографического анализа и через призму 

источниковой базы. К новым граням имперской истории, которые когда-то игнорировались, относятся 

критические методы, описывающие деятельность Первого Сибирского комитета как органа, созданного 

для колониальных целей. Внимание акцентировано на тяжелых последствиях для казахского народа. 

Кроме того, коллектив авторов проводит критический анализ историографии и источников, в 

частности, «Устава о сибирских киргизах», воплощенного в жизнь при утверждении и под управлением 

Сибирского комитета, и, как следствие, продолжающихся национально-освободительных восстаний на 

территории Сарыарки. Данная проблема начала освещаться в годы обретения независимости нашей 

страны. Соответственно, деятельность Сибирского комитета, существовавшего в 1821-1838 гг., 

фактически, начиная с 1822 года  сопровождалась народными протестами против указанной реформы, 

потому как они носили массовый характер, были затяжными и хорошо организованными. 

Ключевые слова: Сибирский комитет, «Устав о сибирских киргизах», реформа, реформатор, 

историография, источники, институт ханской власти, Сарыарка, царский колониализм. 

ABOUT ACTIVITIES OF THE FIRST SIBERIAN COMMITTEE2 AND THE  

«LAW ON THE SIBERIAN KIRGHIZ» OF 1822: HISTORIOGRAPHICAL AND SOURCE 

ANALYSIS 

 

Abstract 

In the 20s of the XIX century, the Kazakh government experienced a crisis situation. On 22 July 1822, the 

‘Statute on the Siberian Kirghiz’ was introduced, which deprived the khan power of the Middle zhuz of political 

status, and in 1824 - the ‘Statute on the Orenburg Kirghiz’ on the territory of the Younger zhuz. The author of 

the ‘Statute on the Siberian Kirghiz’ was Count M.M. Speransky, a reformer of the Russian Empire and founder 

of the First Siberian Committee. The purpose of M. M. Speransky in the preparation of the ‘Statute’ was the final 

 
2 The First Siberian Committee (July 28, 1821 – January 9, 1838). The Supreme Administrative and Legislative 

Body for Siberian Affairs, which operated in St. Petersburg. It was established to review the report of the Siberian 

Governor-General M.M. Speransky on the development and implementation of the Siberian reforms of 1822. 

legalisation of the mineral resources of the region in the interests of the Empire by means of constant 

‘improvement’ of the management of the Kazakhs of the Middle Zhuz. The introduction of a new order of 

governance instead of the traditional khan's authority burdened the life of the Kazakh people, the number of 

taxes was increased and restrictions were imposed on land, which limited the routes of nomadic Kazakhs, and 

in general, there were controversial issues on land use. This caused discontent among the population. 

The authors of this article examine the problem from the perspective of historiographical analysis and 

through the prism of the source base. New facets of imperial history that were once ignored include critical 

methods describing the activities of the First Siberian Committee as a body created for colonial purposes. 

Attention is emphasised on the dire consequences for the Kazakh people. 

In addition, the team of authors conducted a critical analysis of historiography and sources, in particular, 

the ‘Statute on the Siberian Kirghiz’, implemented under the approval and administration of the Siberian 

Committee, and, as a consequence, the ongoing national liberation uprisings in the territory of Saryarka. This 

problem began to be highlighted in the years of independence of our country. Accordingly, the activities of the 

Siberian Committee, which existed in 1821-1838, in fact, since 1822 were accompanied by popular protests 

against the reform, because they were mass, protracted and well-organised. 

Keywords: Siberian Committee, Statute on Siberian Kirghiz, reform, reformer, historiography, sources, 

institution of khan's power, Saryarka, tsarist colonialism. 

The work was carried out within the framework of the project IRN AP23487874 MES RK ‘Activities of the 

Siberian Committee on the formation and implementation of the official policy of the Russian Empire in North-

Eastern Kazakhstan: data analysis and context’. 

 

Кіріспе. XIX ғасырдың 20-жылдарында Арқа жерінде орыс басқару жүйесі енгізіле бастады. Қазақ 

мемлекетінің саяси тағдырына зор нұқсан келтірген оқиғалар нақ осы кезеңде болып өтті. Патша 

реформаторы М.М. Сперанский қазақ жерінде әкімшілік-территориялық басқару жүйесін енгізу арқылы 

оның табиғи дамуына тежеу қойды. Сонымен қатар, аталған реформа әскери тұрғыдан басқаруға 

негізделіп даярланды: жаңа басқарма саяси тұрғыдан өлкеге бекініп, бұдан әрі қарай қазақ даласына 

ішкері ену көзделінді. Реформа Арқа жеріндегі тұтас хандықты бөлшектеп басқаруға бағытталды. Түрлі 

салықтар енгізу арқылы жер үсті және жер асты байлықтары тонауға ұшырай бастады. Алайда, 1822 ж. 

«Жарғыда» бұл шебер бүркемеленді, оның мазмұнына қарағанда «Жарғы» жергілікті өңірге игілік пен 

өркениет әкелетін сияқты көрсетілді. Революцияға дейінгі және кеңестік тарихнама оған объективті 

бағасын бере алған жоқ, ал бүгінгі таңда бұл мәселенің жаңа технологиялық құралдармен қарастырудың 

маңызы зор. Мемлекеттілікті сақтау, отаншылдықты ұрпақаралық сабақтастықта жеткізу және тарихи 

жадты қалыптастыруда аталған тақырыпты зерттеудің маңызы зор және өзекті тақырыптардың бірінен 

орын алады.   

Материалдар мен әдістер. Мақалада тарихнамалық, деректемелік талдау әдістері және тарихи-

жүйелілік, тарихи-салыстырмалылық, тарихи-антропологиялық әдіс-құралдары пайдаланылды. Мәселе 

мазмұнын ашуда қазіргі таңдағы зерттеудің «жаңа империялық тарих» аталып кеткен тарихи зерттеудің 

методологиялық құралдарына ғылыми- теориялық талдау жасалынады. Тарихнамалық талдау тарихи 

хронологиялық негізден қарастырылады.  

Талқылау. Сонымен, алғашқы Сібір комитетінің ұйымдастырылуы патша сарайының қызметкері, 

реформатор Михайл Михайлович Сперанскийдің есімімен байланысты. 1819 жылы 22 наурызда 

Александр I М.М. Сперанскийді Ресей империясының кең аумағында - Сібір генерал-губернаторы етіп 

тағайындау туралы Жарлыққа қол қояды. М.М. Сперанский Сібірдің бай ресурстарымен (құнды аң терісі, 

қазақтың шұрайлы жерлері, жер асты мен жер үсті) қазына байлығын ұлғайту арқылы империяның 

отаршылдық саясатын жүргізуді көздеді, оның бұл бағыттағы еңбегі тез-ақ «ақталып» зор беделге ие 

болды.                         М.М. Сперанский Тобольск, Томск, Иркутск қалаларын қамтитын Сібір аймағы мен 

қазақ даласына түбегейлі реформа жасамай, қажетті деңгейде Ресей капитализмі үшін пайда келтіру 

мүмкін емес деп түйіндейді. Осындай мақсатпен Азия департаментінде, 1819 жылы тек қана қазақ 

даласына қарасты саяси-экономикалық мәселелермен айналысатын Азиялық комитет атты ерекше орган 

құрылған-тын. Бұл комитет-тің тапсырмасы бойынша сол кезеңге дейінгі орыс-қазақ қатынастарын 

анықтау үшін М.М. Сперанский 1819 жылы Солтүстік шығыс Қазақстанға келеді. Қазақ қоғамымен 

таныса келе, түйген пікірін, ол қызына жолдаған хатында қазақ қоғамын «жабайы», «тағы» ел деп 

көрсетеді. Сонымен қатар ол «Мен Сібірдің нағыз саяси мәселесін аштым. Бұл тұрғыда, менімен тек қана, 

Ермак теңесе алады» [1, 143 с.]  дейді. Ермак − Көшім хан билеген Сібір хандығына қарақшылық жорық 

жасаған казак атаманы екені белгілі. Сондықтан М.М. Сперанскийдің бұл ойларынан отарлық мақсатты 

көздеген ресейлік шенеуніктер қатарынан екендігін байқау қиын емес. 

Арқада орыстық үстемдіктің орнай бастауына арналған зерттеу жұмыстары бүгінде аз емес. 



Аталған мәселеге қатысты тарихнаманы үш кезеңге бөліп қарастырамыз. Алғашқысы патша өкілдерінің 

қаламы-нан шыққан еңбектер: әскери-шенеуніктердің күнделік жазбалары, мерзімді басылымдар және 

заңдық құжаттар құрайды. Екінші топқа кеңестік империя тұсындағы зерттеулер және үшінші топқа – 

қазіргі таңдағы ғалымдар еңбектері. 

XIX ғасыр зерттеушілерінен Ш.Уәлиханов еңбектерін [2, 18 б.] ерекше атауға болады. Ш. 

Уәлиханов хан билігіне, билер сотына, әкімшілік реформаларға қатысты пікір білдірген. Ол орыстық 

басқарудың қазақ жерінде мүлдем қажетсіз болғандығын, керісінше мұндай басқарманың қазақ өмірі 

үшін қайғы әкелгенін ашық жазды. Сондай-ақ, Арқадағы «Жарғы» негізінде құрылған дуандардын 

(округтардың) салдарынан елдің жұтқа ұшырай бастағанын да айтты. 

Сол сияқты, 1822 ж. даярланған әкімшілік-территориялық реформа – «Сібір қырғыздары туралы 

Жарғыға» объективті баға беруге талпынған автор Н.Ядринцев [3] болды. Н.Ядринцев жалпы Сібір 

халықтарының отарға айнала басталуы кезеңі жайында, Сібір басқармасы жөнінде ауқымды еңбек 

жазды. Онда ол «Жарғылардың» жергілікті халықтар үшін зардапты болғанын айтады. Әсіресе империя 

саясатын жүргізуде адал атсалысқандардың бірі - М.Красовский. Алайда, орта жүз хандығына енгізілген 

өзгерістер бойынша жергілікті басқару аппаратына тоқталған еңбегінің орны ерекше [4]. Ол Арқадағы 

орыстық басқарманың әрбір бөлігін жеке-дара талдауға алады. Автордың өңір жөнінде жинаған 

статистикалық мәліметтері мәселені жан-жақты зерттеуде көмегі айтарлықтай болды. 

Зерттеу тақырыбының кейбір аспектілеріне Н.Г. Путинцев, И.В. Щеглов та [5] өз еңбектерінде 

қысқаша тоқталған. Бұл еңбектерде Батыс-Сібірге басып кірген Сібір казак әскерлерінің тарихы 

мерзімдік дәйектілікпен көрсетіледі. 

Омбы облысының бастығы Броневскийдің, орыс географы Завалишиннің, Орынбор генерал-

губернаторы Крыжановскийдің Арқа жері туралы айтқан ой-пікірлері аса көңіл аударарлық. Мұнда 

Броневский XIX ғасырдың 30-жылдарындағы (Арқа жеріндегі) қазақ өмірі жайында құнды мәліметтер 

калдырса [6, 165-192 с.], Завалишин патшалықтың отаршылдық саясаты үшін Арқа жерін «Алтын дала» 

[7] болып табылатынын ашық айтты. Ал, Крыжановскийдің қазақ жеріне деген метрополиялық 

көзқарасы ерекше. Ол: «Қырғыз (казак-автор.) даласы Ресей империясы үшін аса қажет. Бұл жерді басқа 

отаршыл империя жаулап алған күннің өзінде, біз ол үшін күрескен болар едік» [8], − деп жазады. Міне, 

бұл фактілік материалдар патшалық Ресейдің жаулап алуды көздеген көңіл-күйін толық жеткізсе керек. 

Қарастырғалы отырған кезеңге байланысты, жалпы қазақтардың шаруашылығы мен әлеуметтік 

құрылымы және Орта Азиядағы сауданың жәй-күйі, сондай-ақ, жекелеген әлеуметтік топтардың − 

сұлтандардың, билердің қоғамдағы орны мен саяси жағдайы туралы зерттеу үшін маңызы бар келесі 

еңбек − Орынбор Шекара Комиссиясының төрағасы, генерал Г.Ф. Генйстің күнделік жазбасы. Арқа 

жерінде болғанда, көрген-білгенін сол қалпында жазған оның бұл еңбегінен қазақ даласының күнделікті 

өмірін жақыннан тануға болады [9].  

Сондай-ақ, XIX ғасырда өмір сүрген орыстың белгілі тарихшысы М.С. Соловьевтің еңбегінен 

патшалықтың жүргізген «Шығыс саясатындағы» қылмыстардың бет-пердесін ашып жазғанын байқай-

мыз. Ол, патша І Петрдің империялық пиғылдарын, шығысқа көз алмай қарауда болғанын, болашақта 

қазақ даласын, Орталық Азияны басып алуды армандағанын ашық жазады. Оның Арқада бекінуі үшін 

орыс шаруаларын сан жағынан ұлғайтып,  жергілікті халықты христиандандыру керек» [10] деген 

ойларын еш өзгеріссіз баяндаған. 

Төңкеріске дейінгі зерттеулердің басым көпшілігі Сібір орыс-казактарының Сібір шебіне ентелеп 

енуі жылдық мерзім бойынша статистикалық мәліметтермен көрсеткен. Мұндай зерттеулер қатарына 

«Памятка Семиреченского казака с кратким очерком завоевание Средней Азии», «Военно-

статистическое обозрение Российской империи» [11], сондай-ақ, зерттеуші Ф.Н. Усов, Г.Е. Катанаев, 

Н.В. Леденев [12] еңбектерін жатқызуға болады. 

Нәтижесі. Сөйтіп, революцияға дейінгі еңбектерді саралай келе мынаны атап айту маңызды: 

біріншіден, бұл кезең авторлары 1822 жылғы «Сібір қырғыздары Жарғысын» қазақ қоғамының қалай 

қарсы алғандығын, орыс үстемдігінің Арқа жеріндегі зардапты салдарын ашып көрсетуден бойын аулақ 

ұстайды. Екіншіден, қазақ даласындағы орыс-казак әскерилерінің халыққа көрсеткен озбырлықтарын 

сөз етпейді. Үшіншіден, орыс-казак отрядтарының шабуымен опат болған жергілікті тұрғындар, 

сарбаздар саны еш жерде тіркелмеген. Міне сөйтіп, революцияға дейінгі зерттеушілер, XIX ғасырдың 

20-30 жылдарындағы қазақ сахарасының қайғылы тарихын ақиқат-шындық тұрғысында көрсете 

алмады.  

Жалпы Сібір тарихына арналған еңбектерді Г.Ф. Миллер, П.А. Словцов, С.М. Прутченко, В.К. 

Андриевич, В.Вагин жазады [13]. Батыс Сібір тарихына қатысты кейбір мәліметтерді аталған авторлар 

еңбегінен табамыз. 

Семей баспасынан алғашында «Естелік кітапша» деген атпен Семей облыстық статистикалық 



комитетінің басшылығымен, содан соң «Орыс-географиялық қоғамының Батыс-Сібір бөлімінің Семей 

бөлімшесі жазбасында» мұрағат құжаттары негізімен «Дала өлкесі тарихына арналған құжаттар» деген 

атпен Н.Коншиннің көлемді еңбектері жарық көрген [14]. Н.Коншин - Орыс географиялық қоғамының 

Семей бөлімшесіндегі статистикалық комитетте қызмет еткен, жер аударылып келген орыс ғалымы. 

Оның еңбектерінің басым көпшілігі Аягөз, Көкпекті, Қарқаралы сыртқы дуандардың құрылу тарихына 

қатысты құжаттар жинағынан тұрады. Мұнда, сыртқы округтер тарихының XIX ғасырдың 30-40 

жылдарындағы оқиғалар қамтылған. Бұл еңбектердің құндылығы, Семей мұрағатындағы деректерді 

түпнұсқасында жинақтап бір жүйеге келтіруінде. Әсіресе, әрбір еңбек соңындағы қосымша деректердің 

маңызы зор. 

М.М. Сперанскийдің қызметі мен өмірі туралы мәліметтерді С.А. Чибиряев, Қ.А. Колягин,                      

М.Ф. Корф, А. Фатеев [15]  және т.б. [16]  авторлар еңбектерінен табамыз. Аталған авторлардың барлығы 

дерлік М.М. Сперанскийді жоғарыдан (тек мадақтаумен) көрсетеді. Олардың тұжырымдауынша, 

Сперанский Сібір халқы мен қазақ халқына тек игілікті іс жасаушы тұлға қатарынан көрсеткісі келеді. 

Ал, шын мәнінде реформадағы басты отарлау мәселесінің қойылғанын аталған авторлар көрмеуге 

тырысты. 

Патшалық дәуір өтіп, билік кеңестер қолына көшкеннен кейін де Қазақстан тарихы объективті 

зерттелмей қалды. Қазақстан тарихы 1940-1941 жылы профессор М.Вяткиннің редакциялауымен 

«ҚазССР тарихы бойынша материалдар (1785-1828 ж.)» және «Қазақ ССР-нің тарихы бойынша очерк» 

жарық көрді [17]. Бұл енбектердің құндылығы, осы кезең оқиғаларының деректік негіздермен 

берілуінде. Алайда біз қарастырғалы отырған мәселелер аталған еңбекте арнайы қойылмаған. 

Төңкерістен кейінгі Қазақстан тарихын зерттеуші ғалымдар ішінен А.Баймурзиннің еңбегін ерекше 

атауға болады [18]. Орта жүзде патшалықтың отаршылдық саясатының бет-пердесін ашып, әшкерелеген 

автордың бұл еңбегін біз жоғары бағалаймыз. Сондай-ақ, 40-жылдардағы зерттеушілер қатарынан 

байыпты тұжырым жасаған тарихшы Г.Ф. Бутлердің, кандидаттық диссертациясының орны ерекше. 

Автор бұл жұмыста, бүгінге дейін мәнін жоймаған салмақты қорытындылар түйген. Жалпы, еңбек 

кеңестік билік жағдайында жазылғандықтан, Ресей империясының Қазақстан үшін «игілікті ықпалы» да 

назардан тыс қалмайды. Дегенмен Г.Ф. Бутлер, 1822 ж. «Жарғының» іске асырылуын әділ қорытады. Ол: 

«Жарғыда» жаңа басқару жүйесі ақырын, бейбіт жолмен жүргізілсін делінгенімен, шын мәнінде бұл тек 

декларация күйінде қалып, нағыз басқыншылық, зорлық, күштеу жолымен іске асты» [19, 94 с.] - деп 

жазады. 

1950−1960 жылдарда ерекше көзге түсетін ғалым, профессор Ермұхан Бекмаханов. XIX ғасырдың 

20−40 жылдардағы отан тарихын тұңғыш рет терең зерттеп, өткен тарих беттеріне жаңаша ғылыми баға 

берген. Оның көлемді монографиялық зерттеуі [20] бүгінге дейін өз құндылығын жойған жоқ. Сондай-

ақ, біз патшалық Ресейдің орта жүз жеріне дендеп енген кезеңі жөнінде тарихшы Н.Бекмаханованың 

еңбектерінен де кездестіреміз [21, 30-38 с.]. Ал тарихи-құқықтық тұрғыдан жүргізілген бірнеше ғылыми 

зерттеулердің авторы академик С.З. Зиманов құжаттық деректер мен материалдар даярлаған [22]. 

1980-жылдары да, Қазақстан тарихын бұрмалау, шындықты жасыру жалғасын тапты. Тоталитарлық 

жүйе қыспағы салдарынан орыстық басқару жүйесінің зардаптарын айтуға мүмкіндік болмады. Сондай 

жүйеде өмірге келген еңбектер қатарынан тарихшы Ө.Өмірзақовтың зерттеу жұмысын атай аламыз [23]. 

Отан тарихына жаңа көзқарас қалыптасып, тарихи шынайылықты айтуға мүмкіндік туған тәуесіздік 

жылдарында профессор Ж.Қасымбаев бірқатар еңбек [24] даярлады. Әсіресе, ол Ақмола, Семей 

тарихына қатысты тың ойлар айтты, монографиялық еңбектер даярлады. Зерттеуші бұрын назардан тыс 

қалған көптеген деректермен, қаланың 1832 жылдан 1917 жылға дейінгі әлеуметтік-экономикалық 

тарихын баяндайды.  

Сондай-ақ патшалық Ресейдің отаршылдық саясатын жаңа концептуалды тұжырымдармен 

берілетін еңбектер қатарын профессор С.Қ. Жақыпбек [25] даярлады. Автор патшалық Ресейдің қазақ 

халқын отарлау мақсатында жүргізген орыстандыру саясатының түпкі мәнін ашқан. Әсіресе, 

отаршылдықтың ауыр зардабы − рухани жаулау әдісінің, ең ауыр жолы орыстандыру, діннен айыру 

болғанын ескертеді.  

К.Абуов, С.Ақтаев, К.Жиренчин, Б.Абдрахманова [26] аталған тарихи кезеңге қатысты еңбектерді 

өмірге әкелді. Көкшетау қаласы бойынша даярланған тарихи очерк авторы К.Әбуов орыстық басқару 

жүйесінің қазақ халқы үшін ауыр болғанын айтады [26, 205 б.]. Алға тартылған мәселені, С.Ақтаев 

филология саласынан, К.Жиренчин заң ғылымы жағынан алып карастырған. Тарихи тұрғыдан 

зерттелмеген бұл еңбектер, жалпы қазақ даласындағы басқару жүйелері туралы хабар береді. Сондай-

ақ, ХІХ ғасырдың 20-шы жылдарынан бастап, соңына дейінгі Қазақстан территориясындағы ресейлік 

билеу және басқару органдарының құрылуы мен қызметін талдауға алған тарихшы Б.Абдрахманованың 

еңбегі [27] айтарлықтай. Еңбек отан тарихын зерттеушілер үшін аса манызды болып табылады. 



Диссертациялық және ізденістік жұмыстарды Медетов Б., Таскужина А.Б., Алпысбаева, 

Оразмагамбетова Д.И. [28] даярлады. Медетов Б. [28] өз еңбегін Көкшетау қаласының құрылу тарихына 

арнаса, Алпысбаева Ақмола қаласының тарихына арнаған. Таскужина Омбы қаласының даму тарихын 

зерттеген. Жалпы бұл еңбектерде Орталық Қазақстанның Ресей империясының отарына айналу процесі 

толық қамтылмағанымен, қалалар тарихына жаңаша көзқарас қалыптастыруда қосқан үлестері зор. «Сібір 

қазақтары басқармасының» қызметін арнайы қарастырған кандидаттык диссертацияның авторы 

Е.Тоғжанов [29] заң ғылым саласында үлес қосты. Автор құнды деректер мен материалдар арқылы 

назардан тыс қалған мәселелерді жаңаша ғылыми теориялық және методологиялық тұрғыдан 

қарастырады. 

Деректер қорын екі топқа бөліп қарастыруға болады. Бірінші топты мемлекеттік мұрағат қорлары, 

яғни Қазақстан республикасының Орталық Мемлекеттік мұрағаты қорында сақталған 1822-1838 

жылдар аралығындағы Омбы облыстық басқармасы аталатын № 338 қор құжаттарын құрайды. Қорда 

Арқада құрылған сырткы дуандардың тарихы, статистикалық мәліметтер, әрбір сыртқы дуандардың 

бастықтары-ның қолдары мен гербтік мөрі қойылған рапорттар, санақ тізімдері мен хаттары тіркелген. 

Алайда, қордағы кездескен құжаттардың уақыт өтуі салдарынан ескіруі, онда хронологиялық 

дәйектіліктің сақталмауы, сондай-ақ, отаршылдық әкімшіліктің мақсат-мүддесі қоғамдық пікірден 

жасырын қалуы және Арқадағы саяси манызды істердің өрескел бұрмалануы зерттеу жұмысы 

барысында қиыншылықтар туғызды. Сонымен қатар аталған қорды пайдалану барысында 

байқағанымыз, құжаттардың басым көпшілігі сыртқы дуандардың құрылымы туралы, яғни жөндеу 

(ремонт) жұмысы жағдайындағы хабарламалардан тұрады. Сондай-ақ мал саны, халық санағы және 

ондағы қазақтардың көшіп-қонатын орындары туралы мәліметтер сақталған. Бірақ хан билігін сақтау 

жолында күрескен Ғұбайдолла және өзге де қазақ сұлтан-билерінің тағдыры жөнінде, жалпы Сары-

Арқадағы аласапыран кезең туралы, яғни халық басына түскен қасіретті 1820−1840 жылдар жөнінде 

мәліметтер өте аз. Қазақстан республикасының орталық мемлекеттік  мұрағатындағы № 374 корда 1826-

1857 жылдар аралығын қамтитын мәліметтер кез-деседі. Бірақ, басым көпшілік құжаттар Кенесары 

бастаған ұлт-азаттық көтеріліс жөнінде топтасты-рылған. Бұл қордағы құжаттар да, орта жүздегі хан 

билігінің жойылуын толық анықтап бере алмайды. 

Омбы облысының мемлекеттік мұрағатында № 366-қор − Катанаевтың жеке қоры деп аталады, ал                

№ 3 қор − Батыс Сібірдің бас басқармасының кұжаттарынан тұрады. Біз № 366 қор құжаттарын 

пайдалана отырып, Қазақстан мұрағатынан кездеспеген бірнеше құнды материал табылды. Атап айтсақ, 

патша әкімшілігінің, генерал-губернаторлардың хан, сұлтан, би, тархандармен өзара жазған катынас 

хаттары бар. Мұндай дереккөзі, патшалық әкімшіліктің Арқадағы саяси агрессиясын тануға мүмкіндік 

береді. Аталған кордан Орта жүз ханы Уәлидің заңды мирасқоры Ғұбайдолла төренің қудалануы, 

патшалық әкімшіліктің жүргізген әділетсіз озбырлығы, Арқадағы орыс әскери-басқыншы отрядтардың 

қатыгез іс-қимылдары, казақ сұлтандарының арыз-шағым хаттары және орыс офицерлерінің отарлық 

қызметі жөнінде мағлұматтар алуға болады. Батыс-Сібірдің бас басқармасы деп аталатын № 3-қорда 

мәселеге қатысы бар құнды құжаттар мол. 

Деректердің екінші тобын Омбы кітапханаларындағы және ондағы сирек кездесетін қор 

бөліміндегі, тарихи-өлкетану мұражайындағы материалдар құрайды. Әсіресе, А.С. Пушкин атындағы 

Омбы облыстық кітапханасында және Омбы тарихи өлкетану мұражайында сақталған мерзімді 

басылым [30]  материалдары жұмыс мазмұнын байытып кенейте түсті. Бұл орындардан орыс-

географиялық қоғамының Батыс-Сібір бөлімшесі басылымдарындағы, оның «Жазбалары» мен 

«Хабарларында» жарияланған материалдар, сондай-ақ, Омбы, Акмола облыстарының «Естелік 

кітаптары мен адрес календарьлары»   нақты тарихи оқиғалар туралы хабар алуға мүмкіндік береді. 

«Сібір қырғыздарының Жарғысы» және оның негізінде сыртқы дуандардың кұрылу тарихы өткен 

ғасырдағы мерзімді басылым беттерінде жарық көрген мақалалардан тұрады. Санкт- Петербургте, 1876 

ж., «Сібір» газетінің жинағы жарыққа шықты [31]. Мұнда 1823-1826 жж. аралығында, 1822 жылғы 

зандық құжаттың іске асырылуы туралы 8 ресми құжат жарияланған. Бұл құжаттарда Арқа жеріндегі 

патшалықтың басқыншылық саясаты жөнінде мол мәліметтер беріледі. Дәл осы секілді хабарламалар 

«Киргизская степная газета» [32]  атты басылымда Көкшетау сыртқы дуанының «салтанатты» ашылу 

сәті баяндалған. «Той-думан» секілді етіп көрсетуге тырысқанмен жергілікті тұрғындар үшін мереке 

емес екенін байқау киын емес. Арқа еліндегі жер-су байлықтарына патшалық отаршылдардың өлшеусіз 

қол сұққаны ж.б. жөнінде «Восточное обозрение» газетінен көп кездестіруге болады. Аталған газетте 

әсіресе, «Қазақ халқының тағдыры» аталатын тақырыпта үлкен мақала жарияланған. Мақалада патша 

отаршылдарының үстемдігінен зардап шеккен халық өмірі сөз етіледі. Ал «Степной край» газеті 

нөмірлерінде ХІХ ғасыр соңындағы империялық езгідегі қазақ қоғамының азапты күнделікті өмірі 

туралы хабарларды оқуға болады.  



Сонымен катар, деректер мен материалдар топтастырылған жинақтар аталған мәселені қарастыруда 

аса пайдалы. Мәселен, XVIII-XIX ғасырлардағы орыс-қазақ қатынастары атты деректер жинағында 

патша заңдары мен жарлықтары топтастырылған. Әсіресе, құжаттар мен патшалық шенеуніктерінің 

құпия іс-қағаздары И.Крафт даярлаған заңдар жинағында [33] қамтылған.  

1822 ж. «Жарғы» мазмұны «Материалы по истории политического строя Казахстана» атты деректер 

жинағында жарияланған. «Жарғы» мазмұнын Ресейдің толық зандар жинағымен (ПСЗ) салыстырғанда, 

оның бірегей (аутентично) екендігіне көз жеткізуге болады. Сондай-ақ «Учреждение для управления с 

Сибирской губерний» атты зандық құжаттар жинағынан Н.Сперанскийдің жалпы Сібір 

«бұратаналарына» арнаған «Жарғысын» пайдалануға болады. Бұл құжат, «Сібір қазақтарының 

Жарғысымен» салыстыруда, жалпы, Сібір заңдылықтарының қаншалықты деңгейде дайындалғаны 

туралы мәлімет алу үшін көмегі айтарлықтай. Аталған деректік құжаттар қатарын толықтыра түскен, 

келесі еңбек − «Қазақстанда орыс баскару жүйесінің енгізілуі туралы материалдар» атты жинақ [34].   

Қорытынды. Тақырып тарихнамасына және деректік негізіне шолу жасай келе, қорытатынымыз 

патшалық үкіметтің Сібір комитеті қызметінің негізгі және маңызды болып табылатын Батыс-Сібір 

қазақтарының жеріне ерекше назар аударғаны байқалады. Арқаны жаулап алуда патшалық әкімшілік 

тұтас хан билігін «бөліп ал да, билей бер» принципіне сүйенді.  

Тарихнамалық және деректік талдаулар Бірінші Сібір комитетінің негізін қалаған, реформатор                 

М.М. Сперанскийдің Орта жүз жеріндегі мемлекеттіліктің іргесін шайқалтып, ол өңірлердің толық 

орыстық басқару жүйесіне енгізуге жол ашқанын көре аламыз. Қарастырып отырған мәселенің тарих-

намасы бай, бірақ, қазіргі технологиялық құралдар, тарихи антропологиялық тұрғыдан қарастырылған 

еңбектер қатары жоқтың қасы деуге болады. Микротарихи тұрғыдан мәселені қарастырудың маңызы 

сол тарихи кезеңдегі қарапайым халық өмірінің тыныс-тіршілігі арқылы тануға жетелейді.  

